
صدیقی: گفت وگوى صلح زمانی 

نتیجه خواهد داشت که مذاکرات 

بین الافغانی آغاز شود

ایالات  ویژه  نمایندۀ  که  گوید  می  جمهور  رئیس  سخنگوی 

جزئیات  تمام  افغانستان،  صلح  امور  در  امریکا  متحدۀ 

تفاهمنامۀ صلح را با رئیس جمهور و شماری از مقام ها شریک 

کرده و حکومت افغانستان بعد از مطالعه و بررسی، ملاحظات 

خود را با خلیلزاد شریک می کند.

صدیق صدیقی سخنگوی رئیس جمهور، این اظهارات را دیروز 

در یک نشست خبری در کابل ابراز داشت.

این درحالی است که دور نهم مذاکرات صلح که به تاریخ اول 

ماه سنبله در دوحه مرکز قطر آغاز شده  بود، ناوقت شنبه شب 

با  پایان رسید و زلمی خلیلزاد، روز یکشنبه برای مشوره  به 

مقامات افغان به کابل آمد.

و  رئیس جمهور  با  خلیلزاد،  داکتر زلمی  که  گفت  صديقى 

شماری از مقام های حکومت ديدارهايى داشته و معلومات 

و  امريکا  ميان  صلح  گفت وگوهاى  در  پیشرفت ها  به  راجع 

نماينده هاى طالبان را شریک ساخته است.

موصوف با ذکر اينکه  تمامى جزئیات تفاهمنامه با رهبران 

حکومت افغانستان و شمارى از سياسيون کشور شریک مى 

اولویت  افغانستان یک  برای حکومت  افزود که صلح  گردد، 

مى باشد و زمانی گفت وگوها نتیجه درپی خواهد داشت که 

مذاکرات بین الافغانی آغاز شود.

او اظهار امیدواری کرد که گفت وگوها و این تفاهمنامه، منجر 

به ختم جنگ و آغاز مذاکرات مستقیم میان دولت افغانستان 

و تحریک طالبان شود.

 څېره
۴ مخ

د مستعفی وکیلانو د کار دې 

دوام په اړه د ولسمشر سپارښتنه 

د قانون خلاف ده

قریشي: د افغان سولې په برخه کې هر اړخیزې 

همکارۍ ته چمتو یو

په  سولې  د  افغانستان  د  وايي،  پاکستان 

تیار  ته  مرستې  اړخیزې  هر  کې  پروسه 

دي. د پاکستان د بهرنیو چارو وزیر محمود 

قریشي په خپله تازه مرکه کې ویلي، دوی 

په افغانستان کې د خبرو له لارې د روانې 

جګړې د پای ته رسولو پلویان دي او غواړي 

چې افغانان د بین الافغاني مذاکراتو پر مټ 

ورسېږي.  ته  سولې  دایمي 

د ده په خبره، د سولې لپاره د زمینې برابرولو 

په برخه کې د پاکستان رول مهم دی او لا 

ورکوي.  ادامه  ته  همکاریو  خپلو  هم  به 

قریشي وایي، د افغان سولې په تړاو تل له 

امریکا په تېره د امریکا د بهرنیو چارو وزارت 

په  استازي زلمي خلیلزاد سره  له ځانګړي 

اړیکه کې دي او له یو بل سره مشورې کوي. 

هغه ټینګار کړی چې د سولې په برخه کې 

به هېڅ راز هڅې نه سپموي. قریشي داسې 

همکارۍ  د  کې  برخه  په  سولې  د  مهال 

ژمنه کوي، چې لا هم د دغه هېواد پر نیت 

شک دی او عملاً پر کونړ او ځینو نورو برخو 

توغوي. توغندي 

دا په داسې حال کې ده چې د افغان سولې 

طالب  او  امریکایي  د  کې  قطر  په  تړاو  په 

کومې  له  پرته  هم  خبرې  پړاو  نهم  استازو 

پایلې پای ته ورسېدې، خو دواړو لورو ویلي 

چې په دغو خبرو کې ډېر پرمختګونه شوي 

او په نږدې راتلونکي کې به د سولې هوکړه 

شي. لاسلیک 

5 مخ

د پاکستان حکومت ولې 

د بابړې پښتانه ووژل؟

افغانستان؛ د خپلواکۍ په سلو کلونو 

کې لویې تېروتنې او پایلې یې

په کابل کې د خلیلزاد 

څلور موخې

۳ مخ2 مخ2 مخ

 په سرخرود کې له ۳۰۰ مالدارو 

کورنیو سره د ۶۵ زرو امریکايي 

ډالرو په لګښت مرسته وشوه

د ننګرهار د کرنې ریاست په دې ولایت کې د مالدارۍ 

د  دوی سره  له  او  ملاتړ  د  کورنیو  مالدارو  د  او  پراختیا  د 

پر  پار، داځل د ملګرو ملتونو د نشه یي توکو  په  مرستې 

ضد د ادارې )UNODC( په مالي مرسته او د علمي پلټنو 

او ټولنې پراختیا موسسې )ORCD(په تخنیکي همکارۍ، 

د دې ولایت د سرخرود ولسوالۍ پر ۳۰۰ مالدارو کورنیو د 

۶۵ زره امریکایي ډالرو په ارزښت د مالدارۍ اړونده توکي 

شول. ووېشل 

د ننګرهار د کرنې ریاست چارواکي وایي، په دغو وېشل 

شویو توکو کې د شېدو د لېږد ۳۰ لتره لوښي، د شېدو 

ګرمولو دیګ، د ګاز ډبې، د شېدو د کیفیت مالومولو آلې، د 

شېدو ساتنې المارۍ، لمریز یخچال، زرنج موټر سایکیلونه، 

جوړولو  کوچو  د  او  لوښي  اوبو  د  هواکش،  څوکۍ،  مېز، 

ماشینونه شامل دي، چې په دې ولسوالۍ کې د مالدارۍ 

د پرمختیا په موخه پر دغو مالدارانو وېشل شوي دي.

۳

 د سولې هوکړه؛
خلیلزاد: د ټرمپ تر تایید وروسته په ۱۳۵ ورځو کې 

له پنځو اډو زرګونه عسکر وباسو

محمد اکبر ایازي
اکبر ایازي لومړی افغان 

ژورنالېست دی، چې په یو 

وخت کې په پراګ کې د لسو 

ژبو د خپرونو مدیریت کوي. 

نوموړی ۲۴ کاله دوه ځلې د 

امریکا غږ او لس کاله د ازادي 

راډيو د پروډیوسر مشر په توګه 

دنده کړې ده.



په کابل کې د خلیلزاد 
څلور موخې

د افغان سـولې لپاره د امریکا ځانګړی اسـتازی 

پـه کابل کې دی او دلته یې له ولسـمشر غني، 

عبداللـه عبداللـه او لـه پخواني ولسـمشر حامد 

ماڼـۍ  ولسـمشرۍ  د  دي.  کتـلي  سره  کـرزي 

ویانـد صدیـق صدیقـي ویـلي چـې خلیلـزاد د 

سـولې په خبرو کې شـوي پرمختګونـه او هوکړه 

لیـک لـه ولسـمشر غنـي سره شریـک کـړي. دا 

چـې د حکومـت دریـځ څـه دی، د هوکـړه لیک 

لـه لوسـتلو، فکـر کولـو او مشـورې وروسـته بـه 

ارګ خپـل دریـځ څرګنـد کړي.

د خلیلـزاد او ولسـمشر غنـي ترمنـځ د امریـکا 

او طالبانـو پـر هوکـړه، بیـن الافغـاني خـبرو او د 

دې خـبرو لپـاره د افغاني هیئت پـر ټاکل کېدو 

خـبرې شـوې دي. دغـه راز ویـل شـوي چـې 

دواړو لـورو د ټاکنـو پر ځنـډ او د افغان حکومت 

او امریـکا ترمنـځ پر لاسـلیک کېدونکې اعلامیه 

بانـدې هـم خـبرې کـړې دي. ارګ وايي چې د 

ټاکنـو پر ځنډ خبرې نه دي شـوې، خـو د دواړو 

اړخونـو ترمنـځ د اعلامیـې پـه تـړاو ارګ نظـر نه 

دی څرګنـد کـړی دی.

د خلیلـزاد د وروسـتي سـفر څـو مهـم هدفونـه: 

لومـړی دا چـې د طالبانـو او امریـکا ترمنـځ د 

هوکـړې مـن لـه حکومـت سره شریـک کـړي. 

کـه څـه هم حکومت پـه دې من کـې د تعدیل 

حـق نـه لري، خو امریکا پـه دې کار سره غواړي 

ولسـمشر غنـي تـه یـو ډاډ ورکـړي چـې د دوی 

خـلاف څـه پکې نشـته. دویـم؛ خلیلـزاد غواړي 

د بیـن الافغـاني خـبرو لپـاره د افغاني پـلاوي د 

ټاکلـو مسـئله حـل کـړي. کـه څه هـم حکومت 

وايـي چـې پـلاوی یـې ټاکلـی، خـو لـه شـک 

پرتـه چـې د حکومـت پـه دننـه کـې او دغـه راز 

د حکومـت او سیاسـتوالو او سـیاسي ګوندونـو 

پـه  او څرنګـوالي  پـلاوي د غـړو  ترمنـځ د دې 

تـړاو ژور اختلافـات دي. یو اختـلاف پر دې دی 

چـې پـه دې پلاوي کـې به څوک ګـډون کوي؟ 

دویـم اختـلاف پـر دې دی چـې دا پـلاوی بـه 

کوم واکونه او صلاحیتونه ولري؟ د سیاسـتوالو، 

سـیاسي ګوندونـو او آن امریـکا غوښـتنه دا ده 

چـې دا پـلاوی باید د پرېکـړې صلاحیت ولري، 

پـلاوی  چـې  غـواړي  بیـا  غنـي  ولسـمشر  خـو 

یـوازې د خـبرو صلاحیـت ولـري او پرېکـړې بـه 

د ولسـمشر غنـي لـه رضایت وروسـته کېږي. له 

همـدې امله دا اختـلاف پر ځای دی او خلیلزاد 

هڅـه کـوي چې دا سـتونزه حـل کـړي. درېیم؛ 

خلیلـزاد غـواړي حکومت تـه پیغـام ورکړي چې 

کـه سـوله کېـږي، ټاکنـې بایـد وځنـډول شي. 

کـه څه هـم خلیلزاد حکومـت ته په آمرانـه انداز 

د ټاکنـو د نـه کولـو نـه وايـي، خـو پیغـام بـه یې 

همـدا وي چـې ټاکنې ونه شي. څلورم؛ خلیلزاد 

غـواړي لـه حکومت سره پر هغه اعلامیه یا سـند 

هـم خـبرې وکـړي، چې ټـاکل شـوې د طالبانو 

او امریکا ترمنځ د هوکړې له لاسـلیک وروسـته، 

شي.  لاسـلیک  ترمنـځ  حکومـت  او  امریـکا  د 

ولسـمشر غنـي ویـلي وو چـې داسـې څـه به نه 

لاسـلیک کیـږي، خو عبداللـه عبداللـه ویلي وو 

چـې ګـډه اعلامیـه ده، کار پـرې شـوی او ښـه 

ده چـې لاسـلیک شي. اوس بـه خلیلـزاد هڅـه 

وکـړي چـې دا اعلامیـه یـا سـند وروسـتی کړي 

او حکومـت تـه بـه ووايي چې لـه طالبانو سره له 

هوکـړې وروسـته بـه د افغان حکومـت او امریکا 

ترمنـځ اړیکـې د همـدې سـند یـا اعلامیـې پـر 

تنظیمېږي.  اسـاس 

راتلونکـې څـو ورځـې بـه وښـيي چـې خلیلـزاد 

څومـره کولـی شي دغـو اهدافـو تـه ورسـېږي او 

ولسـمشر غنـي قانـع کـړي.

2 مسیر

دریــــځ

پـه  مداخلـې  ښـکاره  او  پټـې  بهرنیانـو  د 

افغانسـتان کـې څـو ځلـه نطامونـه نـړولي 

دي. د غـازي امـان اللـه خـان پـه مـشرۍ 

ښـکېلاک  برېټانـوي  لـه  وخـت  هغـه  د 

یـا اسـتعماره خپلواکـي تـر لاسـه کـول د 

افغانانـو یـوه سـتره لاسـته راوړنـه وه. خـو 

ونـه  افغانـان  ولـې  چـې  ده  دا  پوښـتنه 

توانېـدل چې دا سـتره ملي لاسـته راوړنه د 

هېـواد د پرمختـګ او پـر خپله خـاوره د تل 

وکاروي؟ لپـاره  ټیـکاو  پاتـې 

هغـه کـوم لاملونـه وو چـې لـه کبلـه یـې له 

خپلواکـۍ وروسـته پـه تېرو سـلو کلونو کې 

پـه افغانسـتان کې پنځه یا شـپږ ځله نظام 

په بل مخ واړول شـو او هېواد د کړکېچ خوا 

ولاړ؟ ته 

ولـري،  ځوابونـه  ډېـر  ښـایي  پوښـتنې  دا 

خـو کـه پـه بېلابېلـو دورو کـې د واقعیتونـو 

او شرایطـو څېړنـه وشي، نـو دری داسـې 

افغانسـتان  پـه  چـې  وو  لاملونـه  بنسـټیز 

کـې یـې نظامونـه نـړولي. همـدې لاملونـو 

پـه دې هېـواد کـې د حکومتولـۍ د تـداوم 

او اصلاحـي پروګرامونـو د پـلي کېـدو مخه 

نیولـې ده.

۱ـ د سیاسي موخو لپاره مذهب کارول

پـه  چـې  شـو  بللـی  دا  لامـل  لومـړی 

لـه  ټپلـو د مذهـب  افغانسـتان کـې ډلـو 

ادرسـه پـه ولس کـې ځان تـه د مشروعیت 

موندلـو هڅـه کـړې ده. دوی لـه همـدې 

ادرسـه خپلـو سـیاسي موخـو تـه د رسـېدو 

هڅـه هـم کـړې ده او لا یـې هـم کـوي.

افغانـان پـه ټولـه کـې د کلکـې عقیـدې 

بانـدې  باورونـو  خپلـو  پـر  دي،  خاونـدان 

کلـک ولاړ دي او خپلـو مذهبي شـعایرو ته 

تـل درنـاوی لـري.

افغانـان پـه ټولـه کـې د کلکـې مذهبـي 

عقیـدې خاونـدان دي. همـدا لامـل دی 

چـې افغانـان سره لـه دومـره ډېـرو ناخوالـو 

او سره لـه دې چـې لـه بېلابېلـو پرګنـو او 

قومـي ډلـو سره تـړاو لـري، د ملت پـه توګه 

یـو ځـای پاتـې شـوي دي.

خـو د افغانانـو همـدا مذهبـي یـا عقیدوي 

ځانګړنـه ځینـې وخـت د دې لامـل هـم 

شـوې ده، چـې بهرنیـان یـې پـه چـارو کې 

مداخلـه وکـړي. دا مداخله ځکه شـونې وه 

چـې افغـان ټولنـه په سـیمه او نـړۍ کې د 

وخـت لـه حالاتـو او بدلونونـو ناخـبره وه.

بـې له شـکه چې افغان چارواکـو یا د وخت 

حکومتونـو هـم د خپلـو ناسـمو تـګلارو لـه 

کبلـه د بهرنیانـو مداخلـې تـه زمینـه برابره 

کـړې ده.

خـو ایـا د بدلـون لپـاره دې ته اړتیـا وه چې 

افغانـان د مذهب پـه نامه وکارول شي او له 

کبلـه یـې د افغانسـتان نظامونـه تـش نس 

شي؟

۲- د واک او امتیاز تنده

پـه افغانسـتان کـې د ټیـکاو او پرمختګ پر 

وړانـدې دویـم خنـډ دا و چـې په کـور دننه 

سیاسـتوالو، قومـي مشرانـو، مذهبي نخبه 

ګانـو او روحانیونـو د واک تـر لاسـه کولـو یا 

امتیاز اخیسـتلو شـوق درلود.

ځینـو افغان مشرانو واک ته د رسـېدو لپاره 

نـه ده کـړې.  د نظـام لـه نړولـو هـم ډډه 

هسـې خـو د هیوادونـو پـه سیاسـت کې د 

افـرادو او ډلـو لخـوا د واک د تـر لاسـه کولو 

لپـاره هلـې ځلـې معمـول دي او هـره ډلـه 

فکـر کـوي چـې د دوی تـګلاره تر نورو ښـه 

او ګټـوره ده.

خـو پـه افغانسـتان کـې دې کسـانو د واک 

تـر لاسـه کولو لپـاره ان د نظام لـه نړولو هم 

ډډه نـه ده کـړې او د دې موخې لپاره یې د 

بهرنیانو مرسـته هم منلې ده.

د امـان الله خان پـر وړاندې له انګریزانو، د 

داوود خـان پر وړاندې توسـعه غوښـتونکي 

شـوروي اتحاد او د کمونیسـتي رژیمونو پر 

ضد د افغانسـتان سیال پاکستان له ځینو 

افغانانو سره پټه او ښـکاره مرسـته کړې ده.

۳- خپلمنځي اختلافات

پـه  افغانسـتان  د  بدمرغـي چـې  درېیمـه 

تېـر سـل کلـن تاریـخ کـې پـه وار وار تکرار 

شـوې ده، هغه د سـیاسي اشـخاصو او ډلو 

خپلمنځـي اختلافـات وو.

پـه هـره دوره کـې د یـو فکـري خـط خلـک 

د خپلـو ایډیالوژیکـو موخـو د خوندي کولو 

پـه مـزل کـې پـه نیمـه لار کـې د یو بـل پر 

وړانـدې درېـدلي دي.

د  کـې  اوږدو  پـه  کلونـو  سـلو  تېـرو  د 

افغانسـتان نظام کله هم په مخامخ توګه د 

باندنیـو توطیـو له کبله نه دی ړنګ شـوی.

هـر ځـل داسـې شـوي چـې پـه کـور دننـه 

ډلو د خپلمنځـي اختلاف له کبله بهرنیانو 

تـه د مداخلـې او د نظـام د ننګولـو فرصـت 

ورکـړی دی.

د امـان اللـه خـان هغـه ملګـري چـې لـه 

ده ګیلـه مـن وو، د ده پـر ضـد لـه حبیـب 

اللـه کلـکاني سره د انګریزانـو پـه مشـوره 

ودرېـدل. د چپـي ګوندونـو هغـو مشرانـو 

زمینـه  فعالیـت  د  ورتـه  خـان  داوود  چـې 

برابـره کـړې وه، د واک تـر لاسـه کولـو لپاره 

وواژه. خـان  داوود 

چپي ګوندونه وروسـته خپلو کـې سره وران 

شـول او پـه خلـق او پرچـم وویشـل شـول 

او پرچـم هـم بیـا وروسـته د کارمـل پالـو او 

نجیـب پالـو ترمنځ د اختلافاتو ښـکار شـو.

مجاهدیـن هـم د یـوې موخـې پـه لټه کې 

لـه اوو ادرسـونو جنګیـدل چې وروسـته بیا 

پـه خپلـو کې سره ونښـتل.

پـه تېـرو سـلو کلونو کـې د همـدې تېروتنو 

تکـرار دا ښـیي چـې افغانانـو لـه خپـل تېر 

تاریـخ زدکـړه نـه ده کړې.

داوود خـان د چپـي ګوندونـو لخـوا پـه یـوه 

خونـړۍ کودتـا کـې ووژل شـو. لـه همدې 

د  مـشرۍ  پـه  خـان  اللـه  امـان  د  املـه 

خپلواکـۍ تـر ګټلو سـل کالـه وروسـته هم 

افغانـان او هېـواد یـې پـه ډېرو سـتونزو کې 

ګیـر دي.

افغان سیاسـتوال او ولس باید د خپلواکۍ 

د سـلمې کلیـزې پـه درشـل کې پـه ګډه د 

خپـل تېـر تاریـخ نمانځلـو ترڅنـګ، خپلـو 

تېروتنـو تـه هـم بیـا کتنـه وکـړي او خپـل 

وژغوري. راتلونکـی 

افغانسـتان همـدا اوس د خپـل تاریـخ لـه 

یـوه بـل ډېر حسـاس پـړاو څخه تېرېـږي او 

کـه پخوانـۍ تېروتنـې تکـرار شي، نـو نظام 

یـې یـو ځل بیـا له ګـواښ سره مـخ کېدلی 

شي.

افغانستان؛ 
د خپلواکۍ په سلو کلونو کې لویې تېروتنې او پایلې یې

د راپورونو له مخې، په سپینه ماڼۍ کې 

چارواکي پر داسې یوې طرحې کار کوي 

د  کې  افغانستان  په  یې  مخې  له  چې 

امریکايي ځواکونو پر ځای، د سې آی اې 

تر قوماندنې لاندې جنګیالي دندې پیل 

کړي.

نیویارک ټایمز ورځپاڼې د خپلو سرچینو په 

حواله لیکلي، چې د سپینې ماڼۍ مشاورانو 

د )CIA( د پټ حضور د پراخولو وړاندیز 

کړی، خو )CIA( او پوځي چارواکي په دې 

تړاو ځینې ملاحظات لري.

پر  طرحې  دې  د  وایي،  ټایمز  نیویارک 

اساس به هغو ځواکونو ته چې کلونه یې 

په افغانستان کې د امریکا د استخباراتي 

له  کړی،  فعالیت  لاندې  چتر  تر  ادارې 

القاعدې او داعش سره د مبارزې په بهانه 

امریکايي  د  او  کېږي  ورکول  نقش  مهم 

به نیسي. ځواکونو ځای 

سره له دې چې له دې طرحې د سپینې 

ماڼۍ چارواکو ملاتړ کړی، نیویارک ټایمز 

مهم  او  مشره  اې  ای  سې  د  چې  وایي 

سره  طرحې  دې  له  جنرالان  امریکايي 

دي. مخالف 

ویل کېږي چې د دې طرحې د مخالفانو 

د  ځواکونه  دغه  چې  دی  دا  استدلال 

عملیاتو پر مهال هوایي ملاتړ ته ضرورت 

لري او دویم دا چې د لوېدیځ پر وړاندې 

د داعش او القاعدې تهدید هومره جدي 

نه دی، چې د CIA تر چتر لاندې نوي 

فعالیت وکړي. جنګیالي 

د نیویارک ټایمز په باور، په متحده ایالتونو 

کې د دې طرحې په تړاو اختلاف ښيي 

چې په امریکا کې د ننه هم له افغانستانه 

د ځواکونو د وتلو او پاتې کېدو په تړاو ژور 

اختلاف موجود دی.

نیویارک ټایمز لیکلي: »دا مسئله کولی شي 

چې د طالبانو او متحده ایالتونو ترمنځ روانو 

او اوږدو مذاکراتو پر وړاندې، چې د جګړې 

د پای ته رسولو په هدف تر سره شوي، 

خنډونه جوړ کړي. طالبانو په ډاګه ویلي 

چې د امریکايي ځواکونو او CIA کسانو 

ترمنځ توپیر نشته او طالبانو په مذاکراتو 

کې ټینګار کړی چې د CIA استخباراتي 

کسان دې یو ځای له امریکايي ځواکونو 

سره ووځي«.

نیویارک ټایمز دغه راز لیکلي، که څه هم 

له افغانستانه د امریکايي ځواکونو د وتلو په 

تړاو مذاکراتو کې مفصلې خبرې شوې، خو 

په دغه هېواد کې د CIA تر نظارت لاندې 

پوځیانو د حضور او له هغوی د امریکا د 

ملاتړ په تړاو څه نه دي ویل شوي.

خو نیویارک ټایمز د CIA تر چتر لاندې د 

دغو ځواکونو د حضور په تړاو لیکلي، چې 

دغه ځواکونه به د متحده ایالتونو او افغان 

حکومت په ملاتړ فعالیتونه او د ترهګرۍ 

خلاف به مبارزه کوي.

نیویارک ټایمز: د سپینې ماڼۍ مشاورینو په افغانستان کې د)CIA( د پټ حضور وړاندیز کړی

لیکنه: مشتاق رحیم

د  ولایت  دغه  د  او  اوسېدونکي  بلخ  د 

ولايتي شورا غړي وايي چې د یاد ولايت 

د ځينو ولسواليو ولسوالان خپلې رسمي 

مخ  پر  څخه  ښار  مزارشريف  له  چارې 

وړي.

په  امله  همدې  له  چې  زياتوي  دوی 

رسولو  خدماتو  دولتي  د  کې  ولسواليو 

چارې ټکنۍ شوې او خلک له ډول ډول 

دي. مخ  سره  ستونزو 

د بلخ ولايتي شورا مرستيال وايي چې د 

په  اتو ولسواليو ولسوالان  دغه ولايت د 

اونيو اونيو هم خپلو دندو ته نه ور ګرځي، 

خو د بلخ ولايت مقام بيا دا خبره ردوي او 

وايي چې يوازې د چمتال او چهاربولک 

توګه  لنډمهاله  په  ولسوالان  ولسواليو 

خپلې چارې له مزارشريف ښار څخه پر 

مخ وړي.

له ځانګړي  په شمال کې  بلخ د هېواد 

څخه  اهميت  اقتصادي  او  سياسي 

برخمن ولايت دی، چې په دې وروستيو 

کې د سختو جګړو شاهد پاتې شوی دی.

لارې  لويې  ورتلونکې  ته  ولايت  دغه 

په ځينو برخو کې يې  او  ناامنيو ځپلې 

دي. واکمن  طالبان  وال  وسله 

خلکو  عامو  او  مسوولينو  د  کې  بلخ  په 

نهو  په  ولايت  دغه  د  دمګړۍ  په خبره، 

امنيتي وضعيت کړکېچن  ولسواليو کې 

دی چې له امله يې په يادو ولسواليو کې 

د دولتي خدماتو وړاندې کول هم ټکني 

شوي دي.

د بلخ ولايتي شورا مرستيال سيد عبدالله 

مسرور پژواک خبري اژانس ته ويلي چې 

په چمتال، چهاربولک،  بلخ  د  دمګړۍ 

بلخ،  اباد،  دولت  کلدار، شورتپه،  خُلم، 

سختې  کې  ولسواليو  زارع  او  کشندې 

جګړې روانې دي.

نهرشاهي  او  »دهدادي  ويلي:  نوموړي 

پورې  ښار  مزارشريف  تر  ولسوالۍ چې 

اړوند دي او مارمل، چارکينت او د شولګر 

ولسوالۍ پنځوس سلنه خاوره کې څه نا 

څه امنيت ښه دی، په پاتې نهو ولسواليو 

کې جنګ دی او ولسوالان يې هم خپلې 

چارې له مزار ښار څخه پر مخ بيايي«.

د دغه ولایت د ولايتي شورا د مرستيال 

په خبره، ولسواليو ته په تلونکو لارو کې 

او  امله ولسوالان  له  امنيتي مشکلاتو  د 

د ولسواليو نور اداري کارکوونکي نه شي 

کولای چې خپلو دندو ته حاضر شي.

په  زياتوي چې ځینې ولسوالۍ  مسرور 

بشپړ ډول د طالبانو په لاس سقوط دي 

او يوازې د ولسوالۍ او قوماندانيو ودانۍ 

يې د حکومتي ځواکونو په لاس کې دي.

د بلخ د ځینو ولسوالیو خلک په دنده کې د ولسوالانو د ناغېړۍ له کبله له ستونزو سره مخ دي

۳ مسیر

په ۱۹۴۸ ز کال کې د هند له وېش وروسته، 

)ګورنرجنرال( محمد علي  پاکستان مشر  د 

جناح لومړۍ سياسي فيصله په صوبه سرحد 

کول  فسخ  حکومت  منتخب  پښتنو  د  کې 

وو. د دې مشر وزير ډاکټر خان صاحب )د 

باچا خان ورور( يې برطرف او پر ځای يې د 

مسلم ليګ ګوند سردار عبدالقيوم خان ته د 

يو  اختيار ورکړ. عبدالقيوم  حکومت جوړولو 

نامتو وکيل او په صوبه کې مخور کس و. هغه 

د امنيت ساتلو لپاره په ټوله صوبه کې د قانون 

۱۴۴ دفعه )ماده( اعلان کړه چې د هغې تر 

مخه له ۴ نه زيات کسان په يو ځای نه شي 

غونډېدی. له دې پرته عبدالغفار خان او نور 

پښتانه مشران يې په جيل کې بند کړل. د 

يو  قانون له مخې، د حکومت لخوا که  دې 

کس ونيول شو، نو هغه به تر نامعلومې مودې 

په بند کې ساتل کېدو او د هغه مال به يې 

ضبطوو. د دې لپاره هېڅ ډول ثبوت ته هم 

هغه  خورشيد  محمد  صاحبزاده  وه.  نه  اړتيا 

وخت د صوبې ګورنر و او د هغه وينا دا وه چې 

پخپله محمد علي جناح ورته د دې قانون د 

پلي کولو امر کړی و. په سوونو نېشنلېستان 

دوی  د  او  کړل  يې  شکنجه  شول،  ونيول 

جايداد يې سرکاري کړ. مهمه خبره دا وه چې 

د نیول شوو کسانو، نه ضمانت کېدو او نه يې 

په محکمه کې دفاع کېدای شوی.

پاتې  ګوند  پاله  ملت  خلاف،  قانون  دې  د 

مشرانو له چارصدې نه بابرې ته د مارچ پلان 

جوړ کړو. دا خبر لويو ورځپاڼو ته هم ورکړل 

وو،  ويل شوي  ته  کوونکو  ټولو ګډون  او  شو 

چې هغوی به تش لاس مظاهرې ته راځي 

ان تر دې چې د کوتک راوړو اجازه هم نه وه. 

څرګنده نه ده چې د پوليسو مشر يا د والي 

لخوا له ملت پالو مشرانو سره د مظاهرې د نه 

کولو خبرې وشوې يا هغوی له دې کار نه منع 

شول که نه؟

جوړېدو  د  پاکستان  د  کې  مياشت  هغه  په 

کال پوره کېدونکی و او په حکومتي دفترونو 

کې د نمانځنو تابيا کېده. د اګست په ۱۲مه، 

کې  ميدان  په  بابړې  د  خلک  چارصدې  د 

راټول شول. د پوليسو وينا دا وه چې هغوی 

خلکو ته د خپلو کورونو ته د تلو وويل او دا 

چې د ډزو خبرداری يې ورکړو. خو خلک هم 

هغسې ميدان ته روان وو. په دې وخت کې 

د پوليسو مشين دار ګاډي له ميدان نه راتاو 

شول. عبدالقيوم خان پخپله هم د پوليسو په 

بدرګه هلته راورسېدو. پوليس له ټوپکو سره د 

مظاهره کوونکو مخې ته ودرېدل او اخر چې 

دوی له خپل ځای نه ونه خوځېدل، نو ډزې 

يې پیل کړې. هغه وخت د ملت پالو يو سالار 

امين جان راورسېدو او خلک يې له وړاندې 

تلو نه منع کړل.

د کلي ښځو چې د ډزو غږ واورېدو، نو قرانونه 

په سر بابړې ته يې مخه کړه. هغوی پوليسو 

او پوځ ته زارۍ کولې او قران يې ورته وړاندې 

کوو چې له ګولۍ چلولو دې لاس واخلي. خو 

ډېرې ښځې هم په ميدان کې ووژل شوې. له 

پوليسو سره کارتوس خلاص شول، نو پوځ د 

مشين ګڼو خولې پرانیستې. په درېيمه حمله 

کې یې څو لاسي بمونه ورباندې وغورځول. تر 

۴۵ دقیقو په بې وسلې ولس دغه ناتار روان و. 

کله چې لوګي او دوړې کېناستې، نو د مړو او 

ژوبلو کسانو په راټولولو لاس پورې شو. له ۶ تر 

۷ سوو خلکو جنازې پورته شوې. له ۱۰۰۰ نه 

تر ۱۲۰۰ پورې کسان ټپيان وو. حیرانوونکې 

خبره دا وه چې په بابړه کې ژوبل شوي کوم 

کسان چې د علاج لپاره هسپيټالونو ته يې 

یوړل، نو له هغوی نه د علاج تر څنګ، د هغو 

کارتوسو پیسې هم واخیستل شوې په کومو 

چې ویشتل شوي وو.

شمېره  مړو  د  چې  وايي  ليدلي  سترګو  د 

۱۳۰۰ ته رسېده، ځکه د شاوخوا ۲۵۰ کسانو 

مړي يې جيندي سيند ته غورځولي وو.

له پېښې وروسته پوليسو به کور په کور چاپې 

وهلې او د مړو خپلوانو ته به يې ويل چې د 

دوی سړي څنګه دې مظاهرې ته لاړل او ولې 

ډېرو  وېرې  له  پوليسو  د  پرېښودل؟  بهر  يې 

خلکو خپل مړي په پټه خښ کړل او دا يې نه 

ويل چې هغوی په مظاهره کې وژل شوي وو. 

ممکن د دې پېښې د مړو او ژوبلو شمېره کله 

هم معلومه نه شي.

تر دې ناوړه پېښې یوه مياشت وروسته، مشر 

وزير عبدالقيوم خان په صوبای اسمبلۍ کې 

د خپل ځان په دفاع کې وويل: ”ما په بابړې 

وه.  کړې  اعلان  ماده  ۱۴۴مه  قانون  د  کې 

کله چې خلک تيت نشول، نو په دوی ګولۍ 

وچلول شوې. دا خلک ډېر خوش قېسمته وو، 

ځکه له پوليسو سره ګولۍ خلاصې شوې، که 

نه، يو سړی به هم ژوندی نه وی پاتې شوی«. 

د دې خونړۍ پېښې يو تصوير ښايي چې تر 

لومړيو ډزو وروسته هم خلک پر خپل ځای 

ولاړ وو. دا پېښه که بل ځای شوې وای، نو 

ورباندې کښل شوي  به  ممکن ډېر کتابونه 

وی. خو تر اوسه پخپله ملت پالو ډلو د بابړې 

په اړه نه د پلټنو تکليف کړی دی او نه يې دا 

معلومه کړې ده، چې په دغه پېښه کې څومره 

اړه ليکلي  او ژوبل شول. په دې  کسان مړه 

معلومات هم په نشت حساب دي او څه چې 

خلکو پخپلو سترګو وليدل، یوازې هغه راپاتې 

دي. تر ټولو لويه پوښتنه دا ده چې د قانون 

له ۱۴۴مې مادې څخه د دوی مشران خبر 

وو، خو بيا يې هم خلک راوويستل. د پېښې 

ټوله پړه پر عبدالقيوم خان اچول دا حقيقت 

نه شي پټولی، چې ملت پاله مشرانو لاسونه 

هم د بې ګناه ولس پر وينو رنګ دي.

د سولې طرحه له افغان حکومت سره شریکه 

شوې ده. د ارګ او سپېدار ماڼۍ د معلوماتو 

له مخې، زلمي خلیلزاد له افغان چارواکو سره 

کتلي دي او له طالبانو سره یې د نهم پړاو د 

افغان چارواکو سره شریک  خبرو جزیات له 

طرحه  سولې  د  چې  کېږي  ویل  دي.  کړي 

هم له افغان حکومت سره شریکه شوې ده 

بحثونه  پر دغه طرحه  به  افغان چارواکي  او 

کوي، چې بیا به خپل نظر له زلمي خلیلزاد 

سره شریکوي. 

د طالبانو او امریکا ترمنځ د دوحې نهم پړاو 

مذاکرات خورا اوږده شول. ټولو دا تمه لرله 

به د طالبانو  په دې دور مذاکراتو کې  چې 

او امریکا ترمنځ هوکړه رامنځ ته کېږي او تر 

دې هوکړې وروسته به بین الافغاني مذاکرات 

دغه خبرې  له تمې سره سره،  خو  پيلېږي. 

شوه.  نه  لاسلیک  هوکړه  او  شوې  اوږدې 

اوس زلمی خلیلزاد کابل ته راغلی دی او د 

خپلو مذاکراتو جزیات یې له ولسمشر غني 

له  رییس سره شریک کړي دي.  اجرایه  او  

ولسمشر غني سره په لیدنه کې زلمي خلیلزاد 

ویلي، دوی په افغانستان کې د دایمي سولې 

د راتګ لپاره هڅه کوي. د ده په خبره، دوی 

غواړي چې دلته روانه جګړه پای ته ورسول 

شي او په هوکړه کې هم ټینګار د جګړې پر 

پای ته رسولو دی.

د ارګ او سپيدار ماڼۍ په خبرپاڼو کې دا نه 

پر کومو  په دې هوکړه کې  راغلي چې  دي 

ولسمشر  د  خو  دی،  شوی  توافق  مواردو 

غني ویاند وایي چې هوکړه د افغان چارواکو 

تر بحث لاندې ده او تر څېړنې، مطالعې او 

زلمي  له  نظریات  خپل  به  وروسته  ارزونې 

خلیلزاد سره شریک کړي. د صدیق صدیقي 

په خبره، افغان حکومت د سولې پروسې ملاتړ 

کوي، خو هغه سوله چې په هېواد کې د روانې 

جګړې د پای ته رسولو او دایمي ثبات سبب 

شي. ده د هوکړې د موادو په اړه معلومات نه 

دي ورکړي، خو پر دې ټینګار کوي چې په 

هوکړه کې د اوربند او بین الافغاني مذاکراتو 

په اړه هم توافق شوی دی. 

بیا ټینګار وکړ چې  صدیق صدیقي یو ځل 

ټاکنې به هم پر خپل وخت تر سره کېږي. د 

ده په خبره، سوله مهمه ده؛ خو ولسمشریزې 

ټاکنې د خلکو حق دی او پر ټاکلې نېټه به 

تر سره شي. افغان حکومت یو ځل بیا داسې 

مهال پر ټاکنو ټینګار کوي، چې طالبانو د 

ټاکنو د مخنیوي خبره کړې ده. د دوی په 

خبره، ټاکنې د جګړې د دوام په مانا دي او 

دوی به په ټول توان د دغو ټاکنو مخنیوی 

وکړي.

یوه  په  شاهین  سهیل  ویاند  طالبانو  د  تازه 

مرکه کې بیا د سولې نهم پړاو مذاکرات له 

بریاوو او پرمختګونو ډک بللي دي. د هغه په 

خبره، دواړه لوري پر مهمو مسایلو هوکړې ته 

رسېدلي دي، خو هغه واضح کړي نه دي چې 

له امریکا سره پر کومو مسایلو هوکړه شوې ده. 

ده ټینګار کړی چې له امریکا سره تر هوکړې 

وروسته به بین الافغاني مذاکرات پیلېږي او 

پر نورو مسایلو به په دغو مذاکراتو کې خبرې 

کېږي.

اړه  په  هوکړې  د  چې  وايي  حکومت  افغان 

او  غور  پوره  تر  او  نیسي  وخت  کول  پرېکړه 

ارزونې وروسته به خپل نظر له زلمي خلیلزاد 

سره شریک کړي. د ارګ د عامه اړیکو سلاکار 

وحید عمر وايي، له زلمي خلیلزاد سره به د 

دې  له  وکړي.  دوام  بحثونه  اړه  په  هوکړې 

ښکاري چې دغه هوکړه نهايي شوې نه ده او 

که افغان حکومت یې پر ځینو مواردو اختلاف 

ولري، ښایي د طالبانو او امریکا ترمنځ خبرې 

د اختلافاتو د حل په موخه بیا هم وغځول 

شي.

بحثونو  تر  کې  کابل  په  به  خلیلزاد  زلمی 

وروسته، اسلام اباد ته ځي. پاکستاني رسنۍ 

وايي چې هغه به د سولې وروستي پرمختګونه 

له  او  شریکوي  سره  حکومت  پاکستاني  له 

اسلام اباده به ناټو ته ځي، څو له دوی سره 

جزیات  مذاکراتو  پړاو  نهم  د  او  هوکړه  هم 

شریک کړي. لا هم نه ده روښانه شوې چې د 

طالبانو او امریکا ترمنځ به د سولې هوکړه کله 

او چېرته لاسلیک شي.

 د سولې هوکړه؛
خلیلزاد: د ټرمپ تر تایید وروسته په ۱۳۵ ورځو کې 

له پنځو اډو زرګونه عسکر وباسو

د پاکستان حکومت ولې 
د بابړې پښتانه ووژل؟

د جرمني ولسمشر د پولنډ په ویلون ښار کې 

د تاریخ د خونړي ناورین له امله د دغه هېواد 

له خلکو بښنه غوښتې.

د جرمني ولسمشر فرانک والټر شټاین مایر 

چې له خپل پولنډي سیال اندژی دودا سره 

یو ځای د پولنډ ویلون ښار ته تللی و، د دغه 

ښار خلکو ته یې په خطاب کې ویلي چې د 

ویلون ښار د قربانیانو پر وړاندې د درناوي په 

دود سر ټیټوي او د بښنې غوښتونکی دی.

ولاړ  وړاندې  پر  ستاسې  »زه  ویلي:  نوموړي 

وژل  د  دي،  پاتې  ژوندي  چې  څوک  یم، 

شویو وارثینو، سپین ږیرو، ځوانانو او د ویلون 

په  شرمنده ګۍ  او  مننې  د  زه  اوسېدونکو، 

حالت کې ستاسې پر وړاندې ولاړ یم، زه د 

پولنډ په قربانیانو د جرمني د ظلم له امله 

دوی ته د درناوي په دود سر کښته کوم او 

بښنه غواړم«.

اندژي  پولنډ ولسمشر  د  ورته وخت کې  په 

یو  برید  نازيانو  د  المان  د  پولنډ  پر  دودا 

وحشیانه عمل بللی او په کلکه یې غندلی 

دی.

دویمه  چې  کولی  شي  نه  دوی  ویلي،  ده 

نړیواله جګړه هېره کړي، که څه هم د دې 

ترخې  دا  خو  نشته،  اوس  شاهدان  جګړې 

تر  ډاډ  دا  څو  شي ،  خوندي  باید  خاطرې 

نړیواله جګړه کې  لاسه شي چې په دویمه 

چې په ویلون او د پولنډ په نورو ښارونو کې او 

ورڅخه بهر کومې پېښې چې رامنځته شوې، 

نه تکرارېږي.

جګړه  نړیواله  دویمه  په  چې  ده  یادونې  د 

کې د دریو ميلیونو یهودیانو په ګډون، شپږ 

د  چې  شول  ووژل  هم  پولنډیان  ميلیونه 

یادې جګړې ټول تلفات ۵۰ ميلیونو کسانو 

ته رسېدل.

دا په داسې حال کې ده چې شټاین مایر او 

د نورو حکومتونو او دولتونو مشران پولنډ ته 

د دویمې نړیوالې جګړې د پیل د ۸۰یمې 

کلیزې یادغونډې ته ورغلي وو.

د امریکا د ولسمشر مرستیال مایک پېنس د 

پولنډ خلک وستایل او ویې ویل چې د پولنډ 

د خلکو شخصیت، اعتقاد او ژمنې دا خلک 

چې  وکړ  یې  ټینګار  او  ګرځولي  متفاوت 

امریکا او پولنډ له خپلو نورو متحدانو سره د 

دفاع په برخه کې د یو بل تر څنګ ولاړ دي.

خپلو  د  امریکا  چې  ویلي  هم  دا  پېنس 

متحدانو په غوښتنه، د خپلو ژمنو د تر سره 

کولو لپاره پر دفاعي برخه ټینګار کوي.

د  کې  غونډه  دغه  په  چې  وه  شوې  ټاکل 

امریکا ولسمشر ډونالډ ټرمپ ګډون وکړي، 

خو نوموړي د دوریان په نوم د توپان له امله 

چې د امریکا د سواحلو پر لور په حرکت کې 

او مرستیال یې دغې  لغوه  دی، خپل سفر 

غونډې ته لېږلی.

د یادونې ده چې د ۱۹۳۹ ز کال د سپټمبر 

پولنډ  د  لخوا  نازیانو  د  المان  د  لومړۍ  په 

اشغال د دویمې نړیوالې جګړې پیل و.

د جرمني ولسمشر په پولنډ کې د خونړي ناورین له کبله د 
دغه هېواد له خلکو بښنه غوښتې

لیکنه: صفیه حلیم

انور  محمد  د  ایازي  اکبر  محمد  ښاغلی 

کې  کال  ز   195۴ په  او  زوی  ایازي  خان 

په کندهار ښار کې زیږېدلی و. ماشومتوب 

یې په کندهار کې تېر کړ. د خپلې کورنۍ 

ښوونځی  یې  لاندې  پالنې  او  لارښوونې  تر 

له ښوونځي  په همدې ښار کې  او  کړ  پیل 

کړو  زده  تر  کې  ښوونځي  په  شو.  فارغ 

وروسته، له خپلو ارمانونو سره سم پوهنتون 

یې  پوهنتون کې  کابل  په  او  بریالی شو  ته 

د اقتصاد پوهنځی پيل کړ. همدا مهال یې 

تر  فعالیتونه  برخه کې هم  ژورنالېستیکه  په 

سره کول. له اقتصاد څخه تر فراغت وروسته 

نوي ډیلي ته لاړ او هلته یې له جواهر لعل 

نهرو پوهنتون څخه په تخنیکي مدیریت کې 

ډيپلوم واخیست.

اکبر ایازي یو نرم مزاجه، خلاق، مسلکي او 

چې  دې  له  سره  ده  و.  خبریال  پوه  کار  پر 

و لوستی، خو  نه  توګه ژورنالېزم  په مسلکي 

تر لوستو کسانو یې په ژورنالېزم کې پراخه 

ښايي  ایازي  اکبر  لرله.  تجربه  او  مطالعه 

رسنیو  نړیوالو  په  چې  وي  افغان  لومړنی 

کې ډېرو مهمو مقامونو ته رسېږي او د ډېرو 

ځای  ځانګړی  ترمنځ  ژورنالېستانو  نړیوالو 

خپلوي. 

اکبر ایازي لومړی په کابل کې له ملي راډیو 

چې  دی  کړه.  پيل  خبریالي  سره  ټلویزیون 

مینه  یې  سره  ژورنالېزم  له  و،  محصل  کله 

وه. دا مینه تر ډېره ورسره وه، له ملي راډیو 

ټلویزیون سره یې لومړی د خبریال په حیث 

دنده پیل کړه. تر هغه یې دلته کار کاوه، چې 

او مرحوم  وکړ  یرغل  افغانستان  پر  شورویانو 

اکبر ایازي هم د زرګونو نورو افغانانو په څېر 

له  ایازي  اکبر  شو.  اړ  ته  پرېښودو  هېواد  د 

کابله امریکا ته ځي او په دغه هېواد کې تر 

دوه کاله بېکارۍ تېرولو وروسته په امریکا غږ 

کې دنده اخلي. دی وايي، د کار لومړۍ ورځ 

او هغه ورځ چې په امریکا غږ کې یې د کاري 

فرصت په اړه واورېدل، ډېر خوشاله و. 

امریکا غږ هغه مهال د لومړي ځل لپاره په 

افغانستان  په  پيل کړې.  ژبه خپرونې  پښتو 

کې د شوروي یرغل روان و. جګړې شدیدې 

شوې وې. راډیو او رسنیو ته د چا لاسرسی نه 

و او ډېرو کمو خلکو راډیو درلوده. امریکا غږ 

اشنا راډیو چې کله پښتو نشرات پيل کړل، 

نو خلکو راډیوګانې پیدا کړې او د دې راډیو 

خپرونې به یې اورېدې. 

له  کې  وخت  یوه  همداسې  په  ایازي  اکبر 

اشنا پښتو برخې سره کار پيل کړ. دا مهال 

په دغه راډیو کې په نورو ژبو نشرات کېدل، 

خو د پښتو د نشراتو پیل و، نو ځکه یې کار 

هم ستونزمن او له کږلېچونو ډک و. بلخوا له 

نیول،  اړیکه  ژورنالېستانو  د  سره  افغانستان 

رسول،  اورېدونکو  تر  او  ټولول  معلوماتو  د 

دومره اسانه کار نه و. روسان واکمنان وو او د 

امریکا له هر ډول ګام سره یې کلک مخالفت 

او  سخت  کارونه  وخت  هغه  د  ایازي  کاوه. 

له ستونزو ډک یادوي. د ده په خبره، اوس 

ژورنالیستیک فعالیتونه د هغه وخت په پرتله 

شوي  ګټور  او  ستونزو  بې  اسانه،  ځلونو  په 

دي.

په جګړه ځپلو  نشته چې  په دې کې شک 

ټولنو کې رسنۍ د افکارو په روښانه کولو او 

دا  نو  لري.  رول  وړ  پام  د  کې  کولو  پیاوړي 

او خلکو د  وه  افغانستان کې جګړه  په  چې 

نوو معلوماتو تنده خړوبول غوښتل، امریکا غږ 

ته پکار وه چې د دوی له ذوق او حالت سره 

سمې خپرونې ورته جوړې کړي. د دې کار 

سختي د مرحوم ایازي پر اوږو وه. هغه باید 

دا برخه مدیریت کړې وی او داسې خپرونې 

ځپلي  جګړه  په  چې  وی  کړې  تولید  یې 

کړي.  ډېر  اورېدونکي  راډیو  د  کې  حالت 

اکبر ایازي یو خلاق انسان و، هغه بریالی شو 

چې د معلوماتي، ټولنیزو او ګټورو خپرونو په 

تولید سره د امریکا غږ کارکوونکو او د دغه 

لیاقت  او  ته خپل خلاقیت  اورېدونکو  راډیو 

ثابت کړي. له هغې وروسته د ۱۴ کلونو لپاره 

ښاغلی ایازي په امریکا غږ کې کارکوونکی و 

او د پښتو برخې پیاوړی ژورنالېست و. 

مرحوم  مخې،  له  معلوماتو  د  غږ  امریکا  د 

ایازي په 198٦ز کال کې د امريکا غږ راډيو 

د اسيايي څانګې مشر پروډيوسر وټاکل شو، 

چې تر 2002 ز کال پورې پر همدې دنده 

د  کې  کال  ز   ۲۰۰۵ په  نوموړی  شو.  پاتې 

لس  یې  بیا  شو.  وټاکل  مشر  راډيو  ازادي 

کاله دغه دندې ته ادامه ورکړه. مرحوم ایازي 

لس کاله په ازادۍ راډیو کې د افغانستان د 

څانګې رییس او دغه راز د مرکزي او جنوبي 

اسیا د څانګې د مشر په توګه دنده تر سره 

او  افغانستان  تر  نیولې  ترکیې  له  هغه  کړه. 

ژبو  ټولو  په  او  لپاره  ټولو سیمو  د  پښتونخوا 

د  او  کولې  مدیریت  خپرونې  رسنۍ  دغه  د 

تنظیم مسوولیت یې درلود. 

ښاغلی اکبر ایازي تر اوږده ځنډ وروسته په 

بېرته  او  پرېږدي  کار  راډیو کې خپل  ازادي 

کې  راډیو  ازادي  په  ورګرځي.  ته  غږ  امریکا 

ټول د ده په تګ خفه وي او داسې انګېري 

کورنۍ  د  او  خواخوږی  خپل  ګواکې  چې 

غړی یې ترې تللی دی. 

د ښاغلي اکبر ایازي تر ټولو مهمه ځانګړنه دا 

وه، چې د ژورنالېزم له چټک پرمختګ سره 

یې ځان همغږی کړی و. دی وایي، یو وخت د 

ژورنالېزم کار ډېر سخت و. کمپیوټري وسایلو 

او انټرنېټ ته دومره لاسرسی نه و، خو دوی 

خپل کار ته ادامه ورکوله او مبارزه یې کوله. 

تر دې چې عصري وسایل راغلل، د ژورنالېزم 

ډګر بدل شو او دوی هم ځانونه ورسره تازه 

یوازې  نه  ایازي  ښاغلي  وساتل.  همغږي  او 

دا چې ځان یې له عصر سره همغږی کاوه، 

له  او  والي  تازه  د  هم  یې  به  ته  نورو  بلکې 

عصر سره د همغږۍ زده کړې ورکولې. اکبر 

یوه مرکه کې ویلي  یو وخت په خپله  ایازي 

وو، ژورنالېزم یې مینه ده. د ده په خبره، له 

ډېر ماشومتوبه یې له ژورنالېزم سره مینه وه 

او همدې مینې اړ ایست چې خپلې موخې 

پوړیو  لوړو  په ډګر کې  او د ژورنالېزم  وپالي 

ته ورسېږي. اکبر ایازي وايي، هېڅ وخت یې 

د ژورنالېزم په برخه کې کار او د دې برخې 

پرې  ده  نه  کړه  زده  مهارتونو  نوو  او  مطالعه 

اېښې. 

د امریکا غږ مشره آمندا بنټ وايي، ایازي د 

دوی د رسنۍ له غوره کسانو و. د نوموړې په 

خبره، د هغه غږ به د ټولو یادېږي او یوازې د 

خپلې کورنۍ مشر نه و، بلکې د امریکا غږ 

د کورنۍ غړی و او ټول به ورپسې خفه وي. 

یو خلاق  هغه  وایي،  مسوولین  غږ  امریکا  د 

زحمتکشه  څېر  په  ده  د  چې  و  شخصیت 

کسان به ډېر کم پیدا شي او ځای به یې د 

تل لپاره خالي وي.

په  هېواد  د  دا چې  یوازې  نه  ایازي  ښاغلي 

د  معلوماتو  د  ته  خلکو  کې  حالاتو  سختو 

دردناکو  په  بلکې  درلود،  مسوولیت  رسولو 

شېبو کې یې په خپلو ښکلو شعري دکلیمو د 

خلکو تنده او ذوق هم خړوباوه. 

اکبر ایازي په هېواد کې د نوي دور له پیلېدو 

سره سم، د ژورنالېزم په برخه کې د فعالینو په 

هڅولو او دې برخې ته د خلکو د پام را اړونې 

لپاره د پام وړ هڅې کړې دي. هغه مهال په 

افغانستان کې یوازې نړیوالو رسنیو فعالیت 

خصوصي  ننه  د  کور  په  ورو  ورو  خو  درلود، 

رسنۍ هم فعالې شوې. دی د هغو کسانو له 

ډلې و، چې د ژورنالېزم او بیان د ازادۍ لپاره 

یې هڅې کولې او خلک یې په دې برخه کې 

پانګونې ته هڅول. اکبر ایازي لومړنی کس 

دی چې په افغانستان کې یې د ولسمشریزو 

کړه  جوړه  مناظره  ترمنځ  نوماندانو  د  ټاکنو 

دې  په  هغه  چلوله.  یې  به  مناظره  دغه  او 

توګه غوښتل افغان ولس ته د بیان د ازادۍ 

ارزښت روښانه کړي او دوی باوري کړي چې 

کولی شي له دې لارې خپل غږ اوچت کړي.

افغان لیکوال ښاغلی نجیب الله منلی وایي، 

د ژورنالېزم په برخه کې د افغانستان لپاره د 

ښاغلي ایازي کارونه د ستاینې وړ دي. د ده 

په خبره، ده یو واحد او معلوم دریځ درلود او 

د ولسمشریزو ټاکنو پر مهال یې په مناظرو 

ډېر  او  لري  ثابته کړه، چې خپل دريځ  کې 

مهم بحثونه یې وچلول.  

نبي  لیکوال  تکړه  او  ژورنالېست  پخوانی 

یو  ایازي  ښاغلی  چې  وايي  بیا  مصداق 

یې  ظرفیت  ډېر  کار  د  او  و  شخص  پیاوړی 

درلود. د ده په خبره، دوی په نړیوالو رسنیو 

کې د یوې یوې ژبې د څانګې مدیریت کاوه، 

خو ایازي په پراګ کې تر لسو د ډېرو ژبو د 

خپرونو مسوول و او د دې څانګې مشري یې 

کوله. 

هغه له تنکۍ ځوانۍ د ژورنالېزم په برخه کې 

کار وکړ او د ژوند تر وروستۍ شېبې یې له 

ژورنالېزم پرته په بله برخه کې دنده نه لرله. 

فکر  ستر  د  او  تعصبه  بې  اخلاصمن،  هغه 

خاوند و. 

نوموړی پر دې باور و چې ځوانان کولی شي 

د هېواد ماته بېړۍ ساحل ته ورسوي. د ده 

په خبره، اوس د انټرنېټ عصر دی، خو افغان 

پورته  نه  ګټه  سمه  وسایلو  دې  له  ځوانان 

کوي. ده به تل ټینګار کاوه، چې ځوانان باید 

او  سولې  پرمختګ،  هېواد  د  ټکنالوژۍ  له 

یووالي لپاره کار واخلي. پخپله یوه مرکه کې 

هېوادونو  بهرنیو  په  چې  ځوانان  هغه  وايي، 

کې دي، د دوی مسوولیت دی چې د نورې 

دی  ورسوي.  خلکو  خپلو  تر  معلومات  نړۍ 

پخپله هم د ټولنیزو رسنیو فعال و. په ټوېټر 

کې به یې تل د افغانستان د وضعیت په اړه 

معلومات خپرول او د ستونزو د حل لپاره به 

یې خپل نظرونه څرګندول.

کې  برخه  په  ژورنالېزم  د  یوازې  نه  ایازي 

یې  سره  نړیوالو  له  بلکې  کاوه؛  فعالیت 

کې  شریکولو  په  وضعیت  د  افغانستان  د 

سلګونه مرکې کړې دي. هغه په پښتو، دري 

او  لیکل  خبرې،  روانې  ډېرې  انګلیسي  او 

لوستل کول. هغه به په خپلو مرکو کې تل 

د افغانستان رښتینی انځور وړاندې کاوه او 

دلته یې د روان وضعیت د کنټرول او سولې 

یوازینۍ لار په خپلو کې د افغانانو کېناستل 

بلل. ده به ویل، تر هغه چې افغانان په خپلو 

کې سره نه وي ناست، پردي خلک دوی ته 

سوله نه شي راوړلی. 

رسنیو  نړیوالو  د  مړینه  پر  ایازي  اکبر  د 

خبریالانو  کې  هېواد  په  راز  دغه  او  مدیرانو 

خواشیني  خپله  ټولنو  ژورنالېستانو  د  او 

حامد  ولسمشر  پخواني  ده.  کړې  څرګنده 

کرزي، اوسني ولسمشر اشرف غني او اجرایه 

رییس ډاکټر عبدالله عبدالله هم د نوموړي 

پر مړینه خواشیني څرګنده کړې ده. دوی 

ټولو اکبر ایازي په افغانستان او نړۍ کې د 

صادق  او  فعال  وتلی،  یو  برخې  د  ژورنالېزم 

شخصیت بللی دی. 

ایازي په دې وروستیو کې له ناروغۍ کړېده. 

سنبلې  روانې  د  امله  له  ناروغۍ  همدې  د 

لاړ.  نړۍ  دې  له  نېټه  څلورمه  په  میاشتې 

شو.  وسپارل  ته  خاورو  کې  امریکا  په  هغه 

افغان سیاستوالو، مدني فعالانو او خبریالانو 

یې د فاتحې مراسم په کابل کې په عیدګاه 

جومات کې تر سره کړل. 

محمد اکبر ایازي
شفیق امیرزی

  
د کـتـــاب خبــرې

))له عربو څخه چې هر څوک په فلسطین کې جهاد کولای شي ويې دې کړي، که یې په 

فلسطین کې نشي کولای، بیا دې په افغانستان کې له نورو پاتې مسلمانانو سره یو ځای په 

جهاد کې برخه واخلي. موږ باید له افغانستان څخه پيل وکړو، په دې مانا نه چې افغانستان 

له فلسطین څخه مهم دی نه، اصل ستونزه فلسطین دی، هغه د اسلامي نړۍ مرکز دی، یوه 

پاکه ځمکه ده. په افغانستان کې جګړه روانه ده، اوس یې له بل هر وخت ډېر زور اخیستی 

 )۳۰۰۰( زره  درې  په لاس کې دي.  مجاهدینو  د  افغانستان کې حالات  په  هم  لا  دی. 

کیلومتره پراخه پوله پرانیستې ده، د پولې شاوخوا قبایلي سیمې د هېڅ ډول سیاسي نفوذ 

لاندې نه دي. دا سیمې د مجاهدینو لپاره خورا خوندي دي، خو په فلسطین کې حالت په 

بشپړه توګه توپیر کوي.((

که څه هم له دې ځوانو نړیوالو مسلمانو بنسټ پالو څخه یې ډېری عربان وو، خو د ۱۹۸۰ز 

لسیزې په افغان جهاد کې له مراکش څخه هم راغلي وو. دا ډېری جنګیالي د مکتبه الخدمت 

له لارې چې مشـري یې د عبدالله عزام په غاړه وه، سره یو ځای شوي وو. ډېری جنګیالي 

له افغانستان څخه د شورویانو له وتلو، ۱۹۸۹ز کال او د کمونېست رژیم له ویجاړېدو، تر 

۱۹۹۲ز کال پورې خپلو هېوادونو ته لاړل. د هغوی له ډلې یې ځينې پاتې شول چې په 

کورنۍ جګړه کې یې هم برخه لرله، خو هغوی په ۱۹۸۹ز کال وروسته له هغه بې رهبره شول 

چې عبدالله عزام په پېښور کې د یوه مسجد مخکې په یوه بمي چاودنه کې ووژل شو. له دې 

کسانو څخه ډېريو يې په خپلو هېوادونو کې جرمونه کړي وو، هېڅ داسې سازمان نه و چې 

هغوی په خپلو هېوادونو او په نړیواله کچه سره منظم او ور ټول کړي. 

د زرګونو عرب جنګیالیو په منځ کې یو دنګ، ډنګر او شرمناک سعودی عرب هم و چې عبدالله 

عزام ته یې خپل استاد ویل، نوموړی اسامه بن لادن د محمد بن لادن زوی و، په اصل کې 

د یمن اوسېدونکی و، خو کورنۍ يې له ډېر پخوا وخته په سعودي عربستان کې مېشته وه. 

وړوکې سوداګري یې پر لوی ودانیز شرکت اوښتې وه. هغه د السعود له کورنۍ سره هم اړیکې 

لرلې. که څه هم په افغان جګړه کې د اسامه بن لادن رول کمرنګه و، خو هغه د خپلې کورنۍ 

په نوم مخته تللی و. نوموړي په سویل ختیځ افغانستان کې افغان مجاهدینو ته تونلونه جوړ 

کړي وو او له عرب دواطلب جنګیالیو سره یې مرستې کولې.

اسامه بن لادن بېرته سعودي عربستان ته لاړ، هلته یې په ۱۹۹۰ز کال د السعود له کورنۍ 

سره مخالفت راغی، ځکه هغوی له کوېټ څخه د زورواکي صدام حسین د ویستلو لپاره د 

امریکا ملاتړ وکړ. بن لادن له سعودي عربستان څخه سوډان ته لاړ، هلته یې د اسلام پال 

حکومت مالي ملاتړ کاوه. پر هغوی د سعودي عربستان د فشار ډېرېدو له کبله افغانستان 

ته لاړ.

اسامه د ۱۹۹۶ز کال په مې میاشت کې د افغانستان ختیځ جلال اباد ښار ته مخه کړه، 

هلته یې د مجاهدینو د شورا تر ساتنې لاندې ژوند کاوه. د هماغه کال په سپټمبر کې کله 

چې جلال اباد ښار د طالبانو لاس ته ولوېد، اسامه بن لادن هم له طالبانو سره ملګری شو. 

نوموړی د ۱۹۹۶ز کال په ژمي کې کندهار ته ورسېد، هلته د طالبانو د نورو مشـرانو تر څنګ 

له ملا محمدعمر سره هم معرفي شو، د هغه د لویو پرمختیايي پروژو په اړه خبرو د طالبانو د 

مشـرانو پاملرنه ورته اړولې وه، خو له ژمنه شوو پروژو یې ډېر وروسته ډېرې لږې پلې شوې. 

ځينې راپورونه دا هم دي چې د سعودي او پاکستان د څارګرو په همکارۍ اسامه بن لادن له 

طالبانو سره وپېژندل. بن لادن له تحریک سره د ښې ملګرتیا په موخه د تحریک له مشـر ملا 

محمدعمر سره »بیعت« وکړ.

په افغانستان کې د بن لادن د اوسېدو له قضيي سره د سعودي عربو مخالفت نه کاوه. هغه 

مهال چې د ۱۹۹۵ز کال په نوومبر کې په ریاض بریدونه وشول او په ترڅ کې یې د پنځو 

امریکایانو په شمول شپږ کسان ووژل شول، ریاض د طالبانو هغه غوښتنه چې له مخې به یې 

اسامه بن لادن رياض ته په لاس ورکوي  رد کړه.

 بن لادن توانېدلی و چې د طالبانو ځينې مشـران خپل نظر ته ور مات کړي. که څه هم د 

طالبانو د ځينې مشـرانو له لوري په نوموړي پټې نیوکې کېدې، خو له ملا محمدعمر سره یې 

ښو اړیکو هغه دومره ځواکمن کړی و چې هېڅوک یې پر وړاندې نشو درېدلای. ملا محمدعمر 

د اسامه بن لادن د کورنۍ او نورو ملګرو لپاره د اوسېدو ځایونه ورکړي وو. هغه له افغانستان 

څخه له مصري بنسټ پالو سره چې مشـري یې د ایمن الظواهري پر غاړه وه، اړیکې جوړې 

کړې. وروسته یې په ۱۹۹۰ز لسیزه کې له چیچنیايي، د مرکزي اسیا، چینايي ترکستان، 

سویل ختیځي اسیا او اروپا له اسلام پالو سره د نړيوال جهاد په موخه اړیکې وغزولې.

په ۱۹۹۸ز کال د طالبانو له بریاوو سره هم مهاله القاعده هم راپورته شوه. طالبانو د هماغه 

کال تر اګسټ میاشتې پورې د افغانستان ډېری شمالي او مرکزي سیمې ونیوې، دا هماغه 

کال و چې القاعدې په کینیا او تانزانیا هېوادونو کې د امریکا متحدو ایالتونو پر سفارتونو 

بریدونه وکړل. دې بریدونو لوېدیځوالو پالیسي جوړوونکو ته د افغان جګړې د نړیوال اړخ 

لرلو د خطر زنګ ورکړ. هغوی د اسامه بن لادن په مشـرۍ د لوېدیځوالو ضد نړیواله اسلام 

پاله شبکه چې د القاعدې په نوم یادېده، اعلان کړه. اسامه بن لادن طالبانو ته پر سفارتونو د 

بریدونو او لویو موخو په اړه نه وو ویلي، خو د احمد شاه مسعود پر ضد يې د عربي جنګیالیو 

مالي ملاتړ کاوه.                 دوام لري...

پښتانه
د افغانستان او پاکستان د راتلونکي ناحل شوې مسئله

لیکوال: ابوبکر صدیق

ژباړن: اقامحمد قریشي

درېیم څپرکی 
د طالبانو قدرت

په پښتو کې یوه معقوله لرو، چې وايي: 

»هېڅ انسان له خطاه څخه خالي نه دی«. 

بالکل، هر انسان لږ و ډېرې خطاوې لري، 

خو دلته بیا هغوی يا هغه کسان ګټونکي 

دي، چې پوهېږي څنګه خپلې خطاوې 

وکړي  کوښښ  واري  بل  او  کړي  جبران 

چې هغه تېروتنه یا غلطي بیاځلې تکرار نه 

کړي. دا چې انسانان یو له بل سره تعامل 

کوي، نو د یوه خطاه د نورو د زهیرېدلو 

یو  هېڅ  وایو،  چې  کله  نو  کېږي.  سبب 

نه  یا غلطۍ څخه خالي  له خطا  انسان 

دی او د يوه انسان خطا د نورو د زهیرېدو 

بخښنې  د  چې  ده  اړتیا  کېږي،  سبب 

غوښتلو سهي طریقه زده کړو.

تاسې به اورېدلي وي چې وايي: »بخښنه 

غوښتل یو هُنر دی؟« دغه کوچنۍ جمله 

خورا لویه مانا لېږدوي. ستاسې په یادېږي 

چې تاسې لومړی کوم هُنر زده کړی و؟ 

ډېری کوچنیان یې له رنګونو ګډولو شروع 

څنګه  چې  کوي  زده  دا  لومړی  او  کوي 

سره  رنګونه  ښایسته  او  موزون  متناسب، 

ګډ کړي چې بلې مرحلې ته یې نقاشي 

چې  کې  دوران  دغه  په  وي.  کړې  زده 

ته ډېر متوجه وی، دا وو  تاسې یوه شي 

چې له خط څخه د باندې ځای رنګ نه 

کړی او همدارنګه چې کله مو د یوه تصویر 

منځ ور رنګ کړ، حتی د يوه ټکي په اندازه 

سپین ځای هم درڅخه بې رنګه پاتې نه 

توازن  هرڅه  دا  اساس،  په همدې  شي. 

لري او باید په افراط يا تفريط کې ښکېل 

نه شی.

دی  هُنر  رفتاري  يو  هم  غوښتل  بخښنه 

له  دومره  نه  چې  وي،  مو  پام  باید  چې 

ته  نفس  زیات وي چې خپل عزتّ  حده 

بخښنې  د  دومره  هم  نه  او  واړوی  زیان 

په غوښتلو کې بخیل اوسی، چې خپلې 

غلطۍ له جبرانولو پرته او همدارنګه د نورو 

د زړونو له خوشالولو پرته پر ځای پرېږدی.

داسې يو څوک تصور کړئ چې په خپل 

همکارانو  چې  لپاره  دې  د  کې  کارځای 

یې همېشه له هغه/هغې سره ښې اړیکې 

لرلې وي، همېشه د خپلو کړو یا نه کړو په 

اړه بخښنه غواړي. تر یوې مودې وروسته 

نور د هغه/هغې په اړه څه فکر کوي؟ يا 

جدي  یوه  په  حتی  چې  کس  یو  داسې 

اختلاف کې چې ګناهکار هم هغه وي، 

خو حاضر نه وي چې بخښنه وغواړي. په 

دغو دواړو حالاتو کې فرد په خپل ټول بې 

اړیکو کې ستونزه  په خپلو  هُنریت سره، 

تاسې کوښښ وکړئ  ته کړې ده.  رامنځ 

چې د بل هر هُنر په شان، په تمرین او 

تکرار سره دغه هُنر هم زده کړی، دا ځکه 

به مو در بدل  او کورنی ژوند  چې فردي 

کړي.

ښکاره او څرګند ووایاست

ښکاره ووایاست چې د خپل کوم رفتار یا 

چلند په خاطر بخښنه غواړی. خپله هغه 

غلطي چې د زړه له صدقه مو منلې وي 

او ستاسې د مقابل طرف د زهیرېدو سبب 

شوې وي، نوم یې واخلئ.

په ډېرو وختونو کې له دغې جملې څخه 

خورا ډېره ګټه اخیستل کېږي: که له ما 

څخه زهیر شوي یاست، زه بخښنه غواړم! 

او  په داسې حال کې دي، چې دغه  دا 

دغې ته ورته جملې دومره کُلي دي چې 

هېڅ دا نه مشخصوي چې تاسې متوجه 

یاست چې ولې هغه ناراحته دی/ده. باید 

او  وواياست  واضح  او  څرګند  ساده،  ډېر 

بخښنه وغواړی. د بېلګې په ډول، داسې 

ووایاست: د دې په خاطر چې فلاني ته 

او  مې ستا په اړه وویل چې ته یو بخيل 

خسیس انسان یې، ما وبخښه. بل لا غوره 

به دا وي، چې په دغسې وختونو کې که 

ستاسې کار یا غلطي علت ولري، هغه هم 

نه ده چې علت دې  دا  ووایاست. مهمه 

ووایاست  خو  وي،  معقول  غیر  یا  معقول 

چې ولې مو دغسې غلطي کړې ده.

فکر  طرف  مقابل  ستاسې  شي  کېدای 

کرکه  مو  څخه  هغه/هغې  له  چې  وکړي 

کې  غیاب  په  هغه/هغې  د  چې  کېږي، 

مو ورته بخیل يا خسیس ويلي دي، خو 

تاسې  هغه/هغې  لری،  دلیل  یو  تاسې 

ته خپل موټر په پور نه دی درکړی او دا 

چې تاسې خپل موټر نه لری، د حسادت 

حس سبب شوی دی چې وغواړی هغه په 

بخيل/بخیلې ونوموی. په دغسې شرایطو 

کې تاسې یوازې دومره ووایاست چې: دا 

ستا حق و چې ما ته موټر رانه کړی، خو زه 

هغه وخت ډېر په غُسه شوم او يوه غلطي 

هر  چې  غوښتل  بخښنه  وشوه.  راڅخه 

څومره له موضوع سره تړلې او ښکاره وي، 

آراموي. اورېدونکی  صریحه وي، هغومره 

وبخښئ خو زه ملامت/ملامته  نه وم

ځینې وختونه د یوه کار په غلط ډول اجراء 

شوی،  سره  تر  وي  نه  چې  هغه  تر  کول 

ډېرې بدې پایلې لري. نو که غواړی چې 

له يوه چا څخه بخښنه وغواړی، نو سمه او 

پر موقع دغه کار وکړئ. د بخښنې غوښتلو 

تاسې  له  چې  دی  نه  هغه  وخت  واقعي 

څخه یو څوک زهیر شوی دی، بلکې هغه 

چې  ومنئ  خپله  تاسې  چې  دی  وخت 

تېروتنه مو کړې ده. که یوازې کله چې د 

یوه کس زړه بدوالی/خوابدي کېده، وینی 

خرابې  مو  اړیکې  چې  خاطر  دغه  په  او 

نه شي، بخښنه وغواړئ، په دغه کار کې 

چندانې نه کامیابېږی.

حتی کېدای شي چې ترمنځ مو بحث او 

او کار لا ډېر  رامنځ ته شي  اترې  خبرې 

پسې باریک شي. تاسې باید هغه وخت 

بخښنه وغواړئ چې وپوهېږی او وې منئ 

کېدای  حتی  ده.  کړې  مو  غلطي  چې 

شي چې ستاسې مقابل طرف خوابدی/

خوابدې شوی/شوې نه وي، یا یې خپله 

همدا  خو  وي،  نه  کړې  ښکاره  خوابدتیا 

چې تاسې خپلې غلطۍ ته متوجې شوي 

وغواړئ. بخښنه  ورڅخه  یاست، 

مو  غلطي  خپله  باید  چې  علت  دغه  د 

چې  دی  احساس  يو  داسې  وه،  منلې 

د  او   )Body Language( ژبه  په  بدن  د 

خپل  یې  سره  اوډون  په  کلماتو  معنا  پرُ 

کېدای شي  کوی.  القاء  ته  مقابل طرف 

په  جمله  يوه  وکړه،  غلطي  ما  وبخښه،  د 

داسې حال کې چې ټول مقصر او ملامت 

هم تاسې یاست، ووایاست: ”وبخښه نو، 

دغه  چې  وه!“  زما  ټوله  غلطي  ده  سمه 

جمله کاملاً دغسې مانا ورکوي چې تاسې 

په یو رقم غواړی چې موضوع ختمه کړی. 

حتی که د کلماتو په کارولو او انتخابولو 

کې هم کافي دقت ولری، ستاسې د بدن 

حرکات ستاسې رسوا کوونکي دي او په 

طرف  مقابل  د  ستاسې  کې  وخت  دغه 

لپاره  د دې  نو  وي.  نه  غلط  به  احساس 

چې کار له خراب څخه خرابتر نه کړی، 

هغه وخت بخښنه وغواړئ چې په رښتیا 

سره مو خپله تېروتنه یا غلطي منلې وي.

په اوږدمهال کې د رفتار تغیرول

د داسې کلماتو لکه: ”وبخښئ، بخښنه 

غواړم، يا  اف! غلطي مې وکړه“ او داسې 

نورو… کارول په هېڅ رقم واقعي بخښنه 

ډول  دغه  بلکې  حسابېږي،  نه  غوښتل 

بخښنه غوښتل یوازې تش په نوم هغه ده. 

دغه ډول بخښنې غوښتل به په داسې یوه 

وخت کې چې په نافهمۍ کې مو یو چا ته 

زیان اړولی وي، ګټورې وي، خو په نورو 

مواردو کې چې د مقابل طرف احساسات 

مو ژور زخمي کړي وي، هېڅکله مؤثرې او 

ګټورې نه دي.

سهي او مؤثره بخښه غوښتل دغه دي چې 

هغه چا ته چې موږ یې د رنج، زهیرېدلو، 

يو،  شوي  سبب  کولو  خپه  او  بدولو  زړه 

عاطفي، همدلانه او د زړه له کومي جواب 

ووایو. په حقیقت کې باید بخښه غوښتل د 

زړه له تل څخه وي او د هغه خاص رفتار په 

بدله کې وي، چې موږ کړی دی. ګنې بې 

مانا او بې ګټې به وي. دغه کار د جبران 

له بحث سره هم فرق کوي. تاسې یو وار 

د بخښې غوښتلو پر مهال له مقابل طرفه 

پوښتی چې څنګه د خپلې غلطۍ جبران 

وکړی، چې دغه خبره کاملاً ضروري ده، 

کې  موقعګانو  دغسې  په  او  وروسته  خو 

باید په تاسې کې د رفتار تغیر هم رامنځ 

ته شي. د بېلګې په ډول، نور د خپل ژوند 

د ملګري پر وړاندي د نورو په حضور کې 

جبهه نه نیسی او يا شخړې نه کوی. که 

داسې نه وي، په موقتي ډول به زهیرېدل 

لرې شي او بل وارې به په لا ډېر شدت 

سره رامنځ ته شي او نور به نو ستاسې پر 

بخښنې غوښتلو هم باور نه کېږي.

ژباړه: نور احمد فضلي

څنګه پر ځای، سمه او مؤثره بخښنه وغواړی؟

وايي، د  ییز چارواکي  د لغمان سیمه 

دغه ولایت د الیشنګ په شمسه خېلو 

مرمۍ  هاوان  د  طالبانو  د  کې  سیمه 

پر یو کور لګېدلې، چې د یوې کورنۍ 

اووه غړي یې وژلي او شپږ نور یې ټپیان 

کړي دي.

د لغمان د والي ویاند اسدالله دولتزي 

امریکا غږ ته ویلي، چې د هاوان مرمۍ 

هغه  وه.  توغول شوې  لخوا  طالبانو  د 

او د  یوه مور  په وژل شویو کې  ويلي، 

هغې څلور بچیان هم شامل دي.

د لغمان د دولتي روغتون مشر ډاکټر 

ته ویلي:  امریکا غږ  فاروق سهاک هم 

»د پېښې له ځایه زموږ روغتون ته دوه 

راوړل شوي  او شپږ زخمیان  جسدونه 

وو، چې د یو ټپي روغتیايي حالت نازک 

و او کابل ته یې لېږدولی دی«.

یو  ټپیانو کې  په  زیاته کړې چې  هغه 

هلک او یوه نجلۍ دری کلن دي او یو 

بل ماشوم پنځه کلن او یوه مېرمن هم 

شامله ده.

د سیمې اوسېدونکي ګل محمد چې له 

ټپیانو سره د مهترلام روغتون ته ورغلی، 

ویلي: »موږ پوه نه شوو چې دا مرمۍ له 

کوم لوري راغله، خو زموږ د دې ګاونډي 

او په نتیجه کې یې د  په کور لګېدلې 

دغه وړوکي ماشوم چې دواړه پښې یې 

پرې شوې دي، د همدې ماشوم مور او 

پلار هم پکې مړه شوي دي«.

خو تر اوسه وسله والو طالبانو په دې اړه 

رسنیو ته څه نه دي ویلي.

بلخوا د سیمې ځینو اوسېدونکو دا هم 

ویلي، چې د پېښې سیمې ته نږدې د 

ملي اردو مرکز هم شته او معلومه نه ده 

چې دا مرمۍ د طالبانو او که حکومت 

له لوري ویشتل شوې ده.

په دې  په داسې حال کې ده چې  دا 

د  په  ډګر کې  د جګړې  وروستیو کې 

په بې ساري ډول  ژوبله  ملکیانو مرګ 

لوړه شوې، چې د ډېرو کورنیو او نړیوالو 

بنسټونو غبرګونونه یې هم راپارولي دي.

ولسمشر غني د یکشنبې په ورځ د ولایتي 

شورا له غړو سره په ارګ کې د لیدنې پر 

مهال له هغوی سره په ځينو برخو کې تازه 

ژمنې کړې دي.

ولسمشرۍ ماڼۍ په یوه اعلامیه کې ویلي 

چې ولسمشر غني په دې ناسته کې د 

ولایتي شورا د هغو ۸۲ وکیلانو د کار د 

دوام سپارښتنه کړې، چې په وروستیو 

وختونو کې یې د ولسي جرګې د ټاکنو 

لپاره له خپلو دندو استعفا کړې وه.

ارګ وایي چې ولسمشر دغه سپارښتنه په 

دې شرط کړې، چې کومه قانوني ستونزه 

ونه لري.

خو د حقوقي چارو شنونکي د ولسمشر 

غني د دې سپارښتنې په غبرګون کې 

مخې،  له  قانون  ټاکنو  د  چې  وايي، 

ولسمشر غني حق نه لري چې د ولایتي 

دوام  د  دندو  د  ته  غړو  مستعفی  شورا 

سپارښتنه وکړي.

دوی وايي چې د ولسمشر غني دغه کار د 

ټاکنو او اساسي قانون خلاف دی.

د حقوقي چارو کارپوه عبدالرحیم رحیم 

وایي: »که څوک له یوې دندې د بلې لپاره 

ځان نوماندوي، نو بېرته خپلې دندې ته د 

راستنېدو حق نه لري او جمهور رییس د 

دې صلاحیت نه لري چې د قانون خلاف 

کار وکړي«.

شنونکي وايي چې د ټاکنو د تازه قانون له 

مخې، هغه کسان چې د ټاکنو په موخه له 

دولتي دندو استعفا کوي، په هېڅ دلیل نه 

شي کولای بېرته خپلې پخوانۍ دندې ته 

دوام ورکړي. په ورته مهال د ولسي جرګې 

غني  ولسمشر  د  غړي  پخواني  ځینې 

یاده کړنه کمپایني بولي او زیاتوي چې 

ولسمشر غني دغه کار پر ځان د ځینو 

کسانو د ماتولو په هدف کوي.

نه  ځل  لومړی  دا  چې  ده  یادونې  د 

دی چې ولسمشر غني د قانون خلاف 

سپارښتنه کوي، بلکې تر دې مخکې هم 

نوموړي د ټاکنیزو کمپاینونو پر وخت، د 

قانون خلاف فرمانونه صادر کړي دي.

په لغمان کې پر یوه کور د هاوان لګېدو له امله 

۱۳ ملکیانو ته مرګ ژوبله اوښتې

حقوقپوهان: د مستعفی وکیلانو د کار دې دوام په 

اړه د ولسمشر سپارښتنه د قانون خلاف ده

خوست ننګرهار بلخ کندهار هرات کابل

افزایـش70  افغانسـتان،  بـشر  حقـوق  کمیسـیون 

درصـد تلفـات غیرنظامیـان در پنـج مـاه اول سـال 

روان در ولایـت غـور  را نگـران کننـده مـى دانـد.

غـور  در  کمیسـیون  ایـن  ولایتـی  دفـتر  مسـئولان 

و  زنـان  قربانیـان،  ایـن  بیشـترين  کـه  می گوینـد 

هسـتند. کـودکان 

فریـده نـاصری سرپرسـت دفـتر ولایتـی کمیسـیون 

تلفـات  کـه  گفـت  غـور،  بـشر  حقـوق  مسـتقل 

سـال 1398،  نخسـت  مـاه  پنـج  در  غیرنظامیـان 

نسـبت بـه زمـان مشـابه آن در سـال  گذشـته 70 

اسـت. یافتـه  افزایـش  درصـد 

بـر بنيـاد معلومـات موصـوف، درپنـج ماه اول سـال 

انفجـار  و  درگيرى هـا  نتيجـۀ  در  تـن   48 جـاری، 

ماين هـا کشـته و 32 غیرنظامـی زخمـی شـده انـد 

کـه زنـان و کـودکان شـامل  قربانيـان و مجروحـين 

اند. بـوده 

را  غیرنظامیـان  قـراردادن  هـدف  نـاصری،  خانـم 

»تلفـات  گفـت:  و  دانسـته  جنگـی  قوانیـن  مغایـر 

افـراد ملکـی در ولایـت غـور، روز بـه روز در حـال 

افزایش اسـت؛ آمارى که در کمیسـیون ثبت شـده، 

نشـان ميدهـد کـه در جریان پنـج ماه امسـال، 80 

تـن کشـته و زخمـی شـده انـد؛ درحاليکـه در زمان 

مشـابه سال گذشته 33 تن کشـته و زخمى داشته 

نشـان  را  افزايـش 70 درصـد  متاسـفانه  کـه  ايـم، 

ميدهـد«.

بـا ایـن حـال عبدالحـی خطیبـی سـخنگوى والـی 

ایـن  را در  افـراد ملکـی  تلفـات  افزايـش  نیـز  غـور 

و گفـت کـه گـروه  دانسـته  نگـران کننـده  ولایـت 

ایـن کشـتارها اسـت. طالبـان، عامـل عمـده 

بـه گفتـۀ خطیبی، طالبـان با اسـتفاده از خانه های 

مسـکونی منحیث سـنگر و فرش نمودن ماین هاى 

کنـار جـاده، بیشـترین تلفـات را بـه مـردم عـام وارد 

کـرده اند.

گـروه  سـخنگویان  از  احمـدی  یوسـف  قـاری  امـا 

و  جـاده  کنـار  ماین هـای  نمـودن  فـرش  طالبـان، 

اسـتفاده از خانه هـای مسـکونی منحیـث سـنگر از 

سـوی گـروه شـان را کامـلاً رد می کنـد.

د روسیې د بهرنیو چارو وزارت په یوه 

بیان کې ویلي چې د سوریې په ادلیب 

رامنځته  بریدونه  امریکا  د  کې  ښار  

شوی اوربند له ستونزو سره مخ کولی 

شي. 

په دغه بیان کې راغلي: »په ادلیب کې 

د امریکا وروستي اقدامات غیرمنطقي، 

متناقض او پوښتنې پاروونکي دي. له 

یوې خوا دغه هېواد په دې ښار کې د 

اوربند د ټینګېدو چیغې وهي او له بلې 

خوا بیا هوایي بریدونه کوي«.

د روسیې د بهرنیو چارو وزارت په بیان 

کې دغه راز راغلي چې که امریکا په 

همدې توګه خپلسرو هوایي بریدونو ته 

دوام ورکړي، ښایي هلته تازه رامنځته 

شوی اوربند له ستونزو سره مخ کړي. 

دغه وزارت ویلي چې ملګرو ملتونو ته 

یې هم په ادلیب کې د امریکا د روانو 

تړاو خبر ورکړی  په  اقداماتو  پاروونکو 

او که یې مخه ونه نیول شي، ښایي د 

دغه ښار د زرګونو اوسېدونکو ژوند له 

جدي ګواښ سره مخ شي.

دا په داسې حال کې ده چې تر دې 

قوماندانۍ  مرکزي  امریکا  د  وړاندې 

ویلي وو چې د سوریې په ادلیب ښار 

کې په هوایي بریدونو کې د القاعده 

شبکې په لسګونو جنګیالي وژل شوي 

شبکې  دې  د  یې  برخه  ډېری  چې 

مشران وو.

خو روسیې ویلي چې په دغو بریدونو 

کې ملکي وګړو ته هم درنه مرګ ژوبله 

اوښتې ده.

روسیه: د امریکا بریدونه به په ادلیب ښار کې شوی اوربند 

له خنډونو سره مخ کړي

کمیسیون حقوق بشر: افزایش 

۷۰ درصد تلفات ملکی در غور 

نگران کننده است

ژونـــــد

قوي ایمان او کلکه اراده د بریا کلي ده 

ایمان  پر قوي  یوازې  بریا  په کلي ډول 

تړلې ده، هغه لاره چې  ارادې پورې  او 

تاسو د ځان لپاره ټاکلې ده او غواړی له 

دې لارې بریا ته ورسېږی؛ که پوره ایمان 

او باور پرې ونه لری، لرې نه ده چې له 

سختو توپانونو او خنډونو سره به مخ شی 

او بالاخره به خپلې موخې ته په رسېدو 

کې ناکام شی.

سمه ده، د دې لپاره چې خپلې موخې 

ته د رسېدو لپاره هڅې او کار کولو ته هم 

یې اصلي  باور  او  ایمان  اړتیا شته، خو 

رسېدو  د  ته  موخې  مو  دا  دي.  لاملونه 

سره  خنډونو  او  ستونزو  هغو  له  لپاره 

مبارزې ته چمتو کوي، چې مخې ته مو 

راځي.

دا خبره هم سمه ده چې کېدای شي 

کله کله موخې ته د رسېدو لپاره له ځینو 

ستونزو سره مخ شی او له خپلې موخې 

مو زړه توري کړي، خو که پوره ایمان او 

باور ولری او غواړی د نېکمرغۍ دروازې 

مو پر مخ خلاصې شي، نو پر خپل ځان 

باندې باور له لاسه مه ورکوئ. تل دا دوه 

شیان په یاد ولرئ: »پر موخه باور او د 

مسوولیت احساس« که مو کله دغه دوه 

ټکي په ځان کې نهادینه کړل، پوه شی 

چې نور خپلې موخې ته رسېدلي او په 

خپله چاره کې بریالي شوي یاست.

په  اميدوارۍ  د  مېرمنې  امیدوارې  که 

لومړيو دريو میاشتو کې انټي بیوټيک 

درمل وکاروي، کېدای شي ماشوم یې 

په اورېدلو کې ستونزه ولري. د غوږونو 

په  وایي،  ډاکټران  متخصص  برخې  د 

نویو زيږېدلو ماشومانو کې د نه اورېدو 

دا  لومړی  لري:  لاملونه  دوه  ستونزه 

چې کېدای شي یوه جنېټيکي ستونزه 

کمې  ډېرې  پېښې  ډول  دا  چې  وي، 

سلنې  شپږ  تر  دری  له  ښايې  او  دي 

ماشومان دا ستونزه ولري. څېړنو ثابته 

کړې چې په نویو زيږېدونکو ماشومانو 

د  لامل  لوی  ټولو  تر  اورېدو  نه  د  کې 

امیدوارو مېرمنو له خوا د اميدوارۍ په 

لومړیو دریو میاشتو کې د انټي بیوټيک 

چې  وايي  ډاکټران  دي.  کارول  درملو 

په خپلوانو کې واده کول هم ډېر کله 

اورېدو ستونزې  نه  د  ماشومانو کې  په 

پیدا کوي. دوی وایي، د ۴۰ سلنه هغو 

ستونزې  اورېدو  نه  د  اولادونه  کسانو 

لري چې په خپلوانو کې يې واده کړی 

وي. ويل کيږي هغه ماشومان چې په 

اورېدو کې ستونزې لري، نو وزن يې کم 

او په سر کې يې تار تار سپين وېښتان 

هواري  د  ستونزې  دې  د  وي.  موجود 

خو  نشته،  حللاره  بنسټيزه  او  دايمي 

غوږۍ کولای شي له دغسې ماشومانو 

سره په اورېدو کې مرسته وکړي.

۳

امیدوارې مېرمنې دې ډېر  انټي بیوټيک نه کاروي

ســعودي  د  ويــلي،  کمېټــې  نړیوالــې  صلیــب  سره  د 

عربســتان پــه مــشرۍ ائتــلاف پــه وروســتیو بریدونــو کــې 

ــف  ــو توقی ــر ی ــې پ ــځ ک ــوب لوېدی ــه جن ــن پ ــې د یم چ

ــوي دي. ــان وژل ش ــات کس ــه ۱۰۰ زی ــوي، ل ــای ش ځ

ــو  ــه دغ ــې پ ــې ورځ ــبره، د وړم ــه خ ــې پ ــې کمېټ د دغ

ــې  ــار ک ــار ښ ــه ذم ــان پ ــې ۴۰ ټپی ــو ک ــي بریدون هوای

روغتونونــو تــه انتقــال شــوي دي.

دا پــه داســې حــال کــې ده چــې تــر دې وړانــدې د 

ســعودي پــه مــشرۍ ائتــلاف ویــلي وو، چــې د یمــن 

یاغیانــو  حــوثي  د  یــې  نــږدې  تــه  پلازمېنــې صنعــا 

مرکزونــه پــه نښــه کــړي چــې درنــه مــرګ ژوبلــه یــې ورتــه 

اړولــې ده.

پــه ورتــه وخــت کــې د سره صلیــب د هیئــت رییــس 

فرانــس راوخــن شــتاین چــې ســیمې تــه د ارزونــې پــه 

موخــه تللــی، ویــلي چــې پــه دغــو بریدونــو کــې تــر ډېــره 

ملکیــان پــه نښــه شــوي دي.

دا پــه داســې حــال کــې ده چــې تــر دې وړانــدې د 

ایــران لــه ملاتــړ څخــه برخمنــو حوثیانــو ویــلي وو، چــې 

پــه دغــو هوایــي بریدونــو کــې ۶۰ کســان وژل شــوي او 

ــوي دي. ــان ش ــور ټپی ۵۰ ن

د حوثیانــو د روغتیــا وزارت یــوه ویانــد یوســف الحــاضري 

ویــلي چــې د هوایــي بریدونــو پــر مهــال ۱۷۰ زندانیــان 

د توقیــف پــه دغــه مرکــز کــې موجــود وو، چــې ډېریــو تــه 

یــې مــرګ ژوبلــه اوښــتې ده.

سور صلیب: په یمن کې د سعودي 

په مشرۍ ائتلاف په هوایي 

بریدونو کې له ۱۰۰ زیات بندیان 

وژل شوي

د جرمني ولسمشر په پولنډ کې د خونړي ناورین له کبله 
د دغه هېواد له خلکو بښنه غوښتې


